ՀԻՄՆԱՎՈՐՈՒՄ
«ՆԵՎՐՈԶՆԵՐԻ ԿԼԻՆԻԿԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԻ ԿԱՌԱՎԱՐՄԱՆ ԼԻԱԶՈՐՈՒԹՅՈՒՆՆԵՐԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ՎԵՐԱՊԱՀԵԼՈՒ, ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	Կարգավորման ենթակա ոլորտի կամ խնդրի սահմանումը, առկա իրավիճակը և անհրաժեշտությունը

	
	[bookmark: _GoBack]«Նևրոզների կլինիկա» ՓԲԸ-ն ընդգրկված է «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկերում: Ընկերության 100% պետական սեփականություն հանդիսացող բաժնետոմսերի տնօրինման լիազորությունը վերապահված է  Պետական գույքի կառավարման կոմիտեին: 
Մահճակալային ֆոնդը կազմում է 50 մահճակալ, ընկերությունում տարեկան բուժվում են միջինը 600-650 հիվանդ։
Ընկերությունն իր գործունեությունն իրականացնում է  Կոտայքի մարզ, գ. Քասախ, Ռ.Սաֆարյան փող. 10 հասցեում։
Շենքեր-շինությունների ընդհանուր մակերեսը կազմում է 2299.8 քառ.մ (կենտրոնի շենք` 1830.3 քառ.մ, կաթսայատուն` 318.5 քառ.մ, լվացքատուն՝ 51.8 քառ.մ, պարիսպ՝ 99.2 քառ.մ): Շենքեր-շինություններին հատկացված հողամասը կազմում է 1.109 հա: 
«Նևրոզների կլինիկա» ՓԲԸ-ի բաժնետոմսերը ՀՀ կառավարության 12.03.2020թ. N285-Ա և 29.04.2021թ. թիվ 690-Ա որոշումներով երկու անգամ ներկայացվել են մրցույթով մասնավորեցման։ Մրցույթները չեն կայացել հայտ չլինելու պատճառով։   
Հիմք ընդունելով «Պետական գույքի մասնավորեցման (սեփականաշնորհման) մասին» ՀՀ օրենքի 241-րդ հոդվածի 2-րդ մասը (պետական գույքի մասնավորեցումը չկայանալու դեպքում ՀՀ կառավարությունը 60 օրվա ընթացքում ընդունում է նոր որոշում` գույքը սահմանված կարգով մասնավորեցնելու կամ լուծարելու մասին) մշակվել և սահմանված կարգով ՀՀ կառավարության քննարկմանն էր ներկայացվել «Նևրոզների կլինիկա» ՓԲԸ-ի պետական սեփականություն հանդիսացող բաժնետոմսերը մասնավորեցնելու մասին ՀՀ կառավարության որոշման նոր նախագիծ (այսուհետ՝ Նախագիծ)։ 
Լրացուցիչ քննարկելու նպատակով Նախագիծը ՀՀ առողջապահության նախարարի տեղակալ Գևորգ Սիմոնյանի առաջարկով հանվել է Ֆինանսատնտեսական նախարարական կոմիտեի 07.09.2021թ. նիստի օրակարգից։
ՀՀ վարչապետի 16.11.2021թ. թիվ 02/16.4/39500-2021 հանձնարարականով՝ Նախագիծը կրկին ներկայացվել է ՀՀ կառավարության քննարկմանը։
Ֆինանսատնտեսական նախարարական կոմիտեի 08.12.2021թ. նիստի ժամանակ հանձնարարվել է ներկայացնել նախագծի լրամշակված տարբերակ՝ դրանում նախատեսելով, որ «Նևրոզների կլինիկա» ՓԲԸ-ի գույքն օտարման նպատակով կվերադարձվի պետական գույքի կառավարման կոմիտեին, իսկ ՓԲԸ-ի 100% պետական բաժնետոմսերը կհանձնվեն Առողջապահության նախարարության կառավարմանը՝ կատարելով ընկերության հանրային նշանակության փոփոխություն։
Սույն նախագծով նախատեսվում է «Նևրոզների կլինիկա» ՓԲԸ-ի 100 տոկոս պետական սեփականություն հանդիսացող բաժնետոմսերի կառավարման լիազորությունները վերապահել ՀՀ առողջապահության նախարարությանը։
Նախատեսվում է նաև Ընկերությանը պատկանող Կոտայքի մարզ, Քասախ համայնք, Ռ.Սաֆարյան փող., 10 հասցեում գտնվող անշարժ գույքով վճարել ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ ՀՀ օրենսդրությամբ սահմանված կարգով ձեռքբերման դիմաց և «Նևրոզների կլինիկա» ՓԲԸ-ի կողմից ձեռք բերված բաժնետոմսերի մարման միջոցով համապատասխան չափով նվազեցնել ընկերության կանոնադրական կապիտալը: 

	2.
	Իրավական ակտի նախագիծը մշակող պատասխանատու մարմինը

	
	Նախագիծը մշակվել է Պետական գույքի կառավարման կոմիտեի կողմից

	3.
	Լրացուցիչ ֆինանսական միջոցների ահրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 

	
	Նախագծի ընդունումը լրացուցիչ ֆինանսական միջոցների ահրաժեշտություն և պետական բյուջեում ծախսերի և եկամուտների էական ավելացում կամ նվազում չի նախատեսում

	4.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	5.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	Ներկայացվող նախագիծը չի բխում համապատասխան ռազմավարական փաստաթղթերից։




